
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
চণ্ডালিকা Şŝ»
DS TSBB BB BBB BB D S BB BSBB DBB BBS BBBS DS DDB BBS আগেই না। খেত-খন্দ যদি শুকিয়ে যায় তাতে কার কিসের গরজ । আমরা আকাশে তাকিয়ে থাকি, আর কী করতে পারি।
প্রকৃতি। সে হবে না। তাকিয়ে বসে থাকব না, মন্তর জানিস তুই, সেই মস্তর হোক আমার বাহুবন্ধন, আমুক তাকে টেনে ।
মা। ওরে সর্বনাশী, বলিস কী ! সাহস কেবলই বাড়ছে দেখি ! আগুন নিয়ে খেলা ! এরা কি সাধারণ মানুষ ! মন্তর খাটাব এদের পরে ? শুনে বুক কেঁপে ওঠে ।
প্রকৃতি । রাজার ছেলের বেলায় মন্তর পড়তে চেয়েছিলি কোন সাহসে । মা। ভয় করি নে রাজাকে, সে শূলে চড়াতে পারে। কিন্তু, এরা যে কিছুই করে না। প্রকৃতি । আমি আর কোনো ভয় করি নে ; ভয় করি, আবার যাব নেমে, আবার আপনাকে ভুলব, আবার ঢুকব আঁধার কোঠায়। সে ৰে মরণের বাড়া । আনতেই হবে তাকে, এতবড়ো কথা এত জোর করে বলছি, এ কি আশ্চর্য নয়— এই আশ্চর্যই তো ঘটিয়েছে সে । আরো আশ্চর্য কি ঘটবে না, আসবে না কি আমার পাশে । আমারি আধো আঁচলে বসবে না ?
মা। তাকে আনতে পারি হয়তে, তুই তার মূল্য দিতে পারবি ? তোর কিছুই থাকবে না বাকি !
প্রকৃতি। না, কিছুই থাকবে না। আমার জন্মজন্মান্তরের সেই দায়, কিছুই থাকবে না, একেবারে সমস্তই মিটিয়ে দিতে পারলেই বেঁচে যাব । তাই তো চাই তাকে । কিছু থাকবে না আমার । আমার যুগযুগের অপেক্ষা করে থাকা এই জন্মেই সার্থক হবে, মন কেবলই তাই বলছে। সার্থক হবে । সেইজন্যেই তো শুনলুম এমন আশ্চর্য কথা— জল দাও । আজ জেনেছি, আমিও পারি দিতে। এই কথা সবাই আমাকে ভূলিয়ে রেখেছিল । দেব, দেব, আজ আমার সব কিছু দেব বলেই বসে আছি তার পথ চেয়ে ।
गा। फूझे ५भै भामिन ८म ? প্রকৃতি । কী করে বলব! তাকেই মানি যিনি আমাকে মানেন । যে-ধর্ম অপমান করে সে ধর্ম মিথ্যে । অন্ধ করে, মুখ বন্ধ করে সবাই মিলে সেই ধর্ম আমাকে মানিয়েছে। কিন্তু, সেদিন থেকে এই ধর্ম মানা আমার বারণ। কোনো ভয় আর নেই আমার— পড়, তোর মস্তর, ভিক্ষুকে নিয়ে আয় চণ্ডালের মেয়ের পাশে । আমিই দেব তাকে সম্মান । এত বড়ো সম্মান আর কেউ দিতে পারবে না।

		 এই পাতা শেষ সম্পাদিত হয়েছে ১৬:১৪টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

